
ONKEL FERDINAND UND DIE PÄDAGOGIK

Nr. 197 Traktat über Reinlichkeit und Hygiene

Esoo gseet mer uus, wämer de Hals nöd all Taag
wäscht, -jetz chascht emool luege, wie merdän

uusgseet, jetz chascht luege —

Jo, ganz rächt - ä Sau ischt das, ä Sau, das ischt

e Tier, wo sich s ganz Joor nöd rächt wott wäsche,
drum seit mer äbe ä Sau -

Du weischt ja schoo, wänt öppenemool dertigi Bäi

heibringscht - Imfäktione chas gää. Und dertigi
Bäi, dertigi Bäi sind öppis Gruusigs -

Trichine sind dine, Trichine und Bakterie, tänk

emool, s chert mer grad de Mage, nöd miteme

Schtäckli möcht i die Bäi aalange - pfudi -

Soso Huusgmetzgets händ Si, vo den eigene Saue,

Puureschpäck, säged Si aha, oder bringed Si mer
amänd es Wädli - e rächt e aamächeligs -

